
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.08.06 – “Gʻildirakli va gusenisali mashinalar va ularni ishlatish” 

(texnika fanlari)
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

O‘TISHDA UCHRAYDIGAN ASOSIY MUAMMOLAR: SO‘ROVNOMA NATIJALARI ASOSIDA TAHLIL..............41
Safarova Gulbahor Nusratovna
TEMIR YOʻL TRANSPORTI INNOVATSION EKOTIZIMINI SHAKLLANTIRISH MODELI......................................45
Muradov Bahrom, Masharipov Maʼsud
TIJORAT BANKLARIDA QARZ OLUVCHILARNING TO‘LOVGA LAYOQATLILIGINI BAHOLASHNING 
NAZARIY-USLUBIY ASOSLARI....................................................................................................................................................49
Soibov Jamshid Raxmatqulovovich
OʻZBEKISTONDA CHEGARALARARO TURIZMNI RIVOJLANTIRISHDA BOJXONA XIZMATLARINI 

Ergashev Qobiljon Ernazarovich
TIJORAT BANKLARIDA ICHKI AUDITNING IQTISODIY MOHIYATI VA FUNKSIONAL EVOLYUTSIYASI: 
XALQARO STANDARTLARNING YANGI AVLODI ASOSIDAGI YONDASHUV.............................................................62
Narziyev Xayotjon Azamatovich
MOLIYAVIY INVESTITSIYALAR AUDITINI O‘TKAZISH METODIKASINI VA AUDIT RISKLARINI 

Jumamurodov To‘libay Yeldashbayevich
MOLIYAVIY HISOBOT IZOHLARIDA UZOQ MUDDATLI AKTIVLAR QADRSIZLANISHI YUZASIDAN OCHIB 
BERILADIGAN AXBOROTLAR TARKIBINI KENGAYTIRISH ORQALI HISOBOT SHAFFOFLIGINI OSHIRISH.. 	
.................................................................................................................................................................................................................75
Fayzullayev Begzod Baxtiyor o‘g‘li
XORIJIY MAMLAKATLAR TAJRIBASINI O‘ZBEKISTON DAVLAT SEKTORI ICHKI AUDITIGA 
MOSLASHTIRISHNING KONSEPTUAL MODELI VA MUHIMLILIK DARAJALARINI ME’YORIY-HUQUQIY 

Ismatillayev Baypo‘lat Xushvaqtovich
OʻZBEKISTONDA TOVAR YETKAZIB BERISH ZANJIRI ISHTIROKCHILARI FAOLIYATI VA BOJXONA 
NAZORATI TIZIMINING ZAMONAVIY HOLATI TAHLILI..................................................................................................90
Ergashev Qobiljon, Kilichov Nazar
DAVLAT XARIDLARI BO‘YICHA ICHKI AUDITNING XATARGA YO‘NALTIRILGAN METODOLOGIYASI........96
Rajabov Shuxrat Ismayilovich
TIJORAT BANKLARIDA ICHKI AUDIT XIZMATI TUSHUNCHASINING IQTISODIY MAZMUNI VA UNI 

Ismailov Azizbek Madaminovich

Tojiyeva Shahlo Mahmatmurodovna

RAQAMLI IQTISODIYOTNING 
TRANSFORMATSION MODELI OMILLARI VA 
DRAYVERLARI

Abruyeva Xilola Sherbekovna
O‘zbekiston Respublikasi Qishloq xo‘jaligi vazirligining 

Jahon savdo tashkiloti bilan hamkorlik boshqarmasi mutaxassisi
E-mail: abruyevaxilolaaa@mail.ru 

Annotatsiya. Raqamli iqtisodiyotning transformatsion modeli omillari va drayverlari aniqlanib, raqamlashtirishning global 
dinamikasi kompleks tahlil qilinadi, mamlakatlarning raqamli transformatsiyaga tayyorlik darajasi qiyosiy baholanadi hamda 
aniqlangan omillarning O‘zbekiston Respublikasi misolidagi amaliy namoyon bo‘lishi tahlil etiladi. Xalqaro Elektraloqa Itti-
foqi (ITU), BMTning Savdo va taraqqiyot bo‘yicha konferensiyasi (UNCTAD) hamda Jahon bankining GovTech Maturity 
Index ma’lumotlari asosida aloqa infratuzilmasi va davlat boshqaruvining institutsional mexanizmlari raqamli transformat-
siyaning eng tez rivojlanadigan drayverlari ekani, inson kapitali, raqamli ko‘nikmalar hamda ilmiy-tadqiqot salohiyati esa 
rivojlangan va rivojlanayotgan mamlakatlar o‘rtasidagi tarkibiy tafovutni belgilovchi eng inert omillar bo‘lib qolayotgani 
asoslab beriladi. O‘zbekiston misolida AKT bozori hajmi, raqamli xizmatlar eksporti va davlatning raqamli yetuklik ko‘rsat-
kichlari jadal o‘sayotgan bo‘lsa-da, ilg‘or texnologiyalarga tayyorlik indeksining ko‘nikmalar hamda ilmiy-tadqiqot va tajri-
ba-konstruktorlik ishlari komponentlari bilan uyg‘unlik hali yetarli darajada ta’minlanmaganligi aniqlanadi. Tahlil natijalari 
asosida inson kapitalini tizimli rivojlantirish, ilmiy-tadqiqot salohiyatini mustahkamlash, raqamli texnologiyalarni iqtisodiyot 
tarmoqlarida keng joriy etish hamda korxonalarning raqamli transformatsiyasini moliyaviy qo‘llab-quvvatlashga qaratilgan 
amaliy tavsiyalar ishlab chiqiladi.

Kalit so‘zlar: raqamli iqtisodiyot, raqamli transformatsiya, transformatsion model, raqamlashtirish omillari, raqamli iqti-
sodiyot drayverlari, raqamli infratuzilma, inson kapitali.

Аннотация. Выявлены факторы и драйверы трансформационной модели цифровой экономики на основе 
комплексного анализа глобальной динамики цифровизации, межстранового сопоставления уровня готовности к 
цифровой трансформации и оценки практического проявления выявленных факторов на примере Республики 
Узбекистан. На основе данных Международного союза электросвязи (ITU), Конференции ООН по торговле и 
развитию (UNCTAD) и индекса GovTech Maturity Index Всемирного банка показано, что базовая инфраструктура 
связи и институциональные механизмы государственного управления являются наиболее быстро реализуемыми 
драйверами цифровой трансформации, тогда как человеческий капитал, цифровые навыки и научно-
исследовательский потенциал остаются наиболее инерционными факторами, определяющими устойчивый 
структурный разрыв между развитыми и развивающимися странами. На примере Республики Узбекистан 
установлено, что стремительный рост объёма ИКТ-рынка, экспорта цифровых услуг и показателей государственной 
цифровой зрелости пока не сопровождается сопоставимым прогрессом по компонентам цифровых навыков и 
научно-исследовательских и опытно-конструкторских работ (НИОКР) в международном индексе готовности к 
передовым технологиям. По результатам исследования разработаны практические рекомендации, направленные 
на системное развитие человеческого капитала, укрепление научно-исследовательского потенциала, расширение 
внедрения цифровых технологий в отрасли экономики и совершенствование механизмов финансовой поддержки 
цифровой трансформации предприятий.

Ключевые слова: цифровая экономика, цифровая трансформация, трансформационная модель, факторы 
цифровизации, драйверы цифровой экономики, цифровая инфраструктура, человеческий капитал.

Abstract. The factors and drivers of the transformational model of the digital economy are identified through a compre-
hensive analysis of global digitalization dynamics, a cross-country comparison of digital transformation readiness, and 
an assessment of the practical implementation of these factors in the Republic of Uzbekistan. Based on data from the 
International Telecommunication Union (ITU), the United Nations Conference on Trade and Development (UNCTAD), and 
the World Bank’s GovTech Maturity Index, the analysis demonstrates that communication infrastructure and institutional 
mechanisms of public governance represent the most rapidly developing drivers of digital transformation, whereas human 
capital, digital skills, and research and development (R&D) capacity remain the most inertial factors shaping the structural 
gap between developed and developing countries. The case of Uzbekistan shows that, despite the rapid growth of the 
ICT market, digital services exports, and indicators of government digital maturity, progress in the skills and R&D compo-
nents of the international Frontier Technologies Readiness Index has not yet reached a comparable level. Based on the 

findings, practical recommendations are proposed to promote the systematic development of human capital, strengthen 
research and development capacity, expand the adoption of digital technologies across economic sectors, and improve 
financial support mechanisms for enterprise-level digital transformation.

Keywords: digital economy, digital transformation, transformational model, digitalization factors, digital economy drivers, 
digital infrastructure, human capital.

K I R I S H
Iqtisodiyotning raqamli transformatsiyasi global iqtisodiy rivojlanishning hozirgi bosqichidagi eng muhim 

jarayonlardan biri bo‘lib, nafaqat texnologik infratuzilmaga, balki milliy iqtisodiy tizimlarning institutsional, inson 
resurslari va tarkibiy asoslariga ham sezilarli ta’sir ko‘rsatadi. Tadqiqotning dolzarbligi shundan iboratki, raqamli 
texnologiyalarning keng qo‘llanilishi va internet tarmog‘iga ulanish darajasining barqaror o‘sishiga qaramay, 
past va o‘rta daromadli mamlakatlarda raqamli tayyorgarlikning asosiy komponentlari, birinchi navbatda, inson 
kapitali va ilmiy-tadqiqot salohiyatini yanada rivojlantirish zarurati saqlanib qolmoqda.

O‘zbekiston Respublikasi uchun raqamli transformatsiya omillari va harakatlantiruvchi kuchlarini aniqlash 
iqtisodiyotni raqamlashtirish bo‘yicha davlat siyosatini izchil amalga oshirish nuqtai nazaridan alohida amaliy 
ahamiyat kasb etadi. O‘zbekiston Respublikasi Prezidentining 2020-yil 5-oktabrdagi “Raqamli Oʻzbekiston — 
2030” strategiyasini tasdiqlash va uni samarali amalga oshirish chora-tadbirlari toʻgʻrisida”gi PF–6079-son1 
Farmoni bilan o‘rta muddatli istiqbolda raqamli iqtisodiyot va elektron hukumatni rivojlantirishning ustuvor 
yo‘nalishlarini belgilovchi “Raqamli O‘zbekiston – 2030” strategiyasi tasdiqlangan. Shuningdek, O‘zbekiston 
Respublikasi Prezidentining 2020-yil 28-apreldagi “Raqamli iqtisodiyot va elektron hukumatni keng joriy etish 
chora-tadbirlari toʻgʻrisida”gi PQ–4699-son2 qarorida davlat organlari va xo‘jalik yurituvchi subyektlar faoliyatida 
raqamli iqtisodiyot hamda elektron hukumatni keng joriy etish bo‘yicha aniq chora-tadbirlar belgilangan.

Tadqiqotning maqsadi global raqamlashtirish dinamikasini tahlil qilish, mamlakatlarning raqamli 
transformatsiyaga tayyorlik tuzilmasini mamlakatlararo taqqoslash hamda O‘zbekiston Respublikasi misolida 
aniqlangan omillarning amaliy qo‘llanilishini baholash asosida raqamli iqtisodiyot transformatsiyasi modelining 
omillari va harakatlantiruvchi kuchlarini aniqlash hamda tizimlashtirishdan iborat. Mazkur maqsadga erishish 
quyidagi vazifalarni hal etishni nazarda tutadi: birinchidan, so‘nggi ikki o‘n yillikda internetning tarqalishidagi 
global tendensiyalarni hamda raqamli iqtisodiyotning texnologik infratuzilmasini tavsiflash; ikkinchidan, raqamli 
transformatsiyaga tayyorlikning kompozit ko‘rsatkichlari asosida O‘zbekistonning yetakchi mamlakatlar va 
mintaqaviy ko‘rsatkichlarga nisbatan mavqeini qiyosiy tahlil qilish; uchinchidan, 2022–2025-yillar uchun 
O‘zbekiston AKT sohasi rivojlanishi dinamikasi va institutsional raqamli yetukligini baholash; to‘rtinchidan esa, 
olingan natijalar asosida aniqlangan tarkibiy nomutanosibliklarni bartaraf etishga qaratilgan amaliy tavsiyalarni 
ishlab chiqish.

Tadqiqotning obyekti milliy iqtisodiyotning raqamli transformatsiyasi bo‘lib, predmeti mazkur jarayonning 
dinamikasi va tuzilishini belgilovchi omillar hamda harakatlantiruvchi kuchlar majmuasidan iborat. Tadqiqotning 
axborot va empirik bazasini Xalqaro elektraloqa ittifoqi ma’lumotlari, Birlashgan Millatlar Tashkilotining Savdo 
va taraqqiyot bo‘yicha konferensiyasi hisobotlari, Jahon banki materiallari, O‘zbekiston Respublikasining rasmiy 
statistik ma’lumotlari hamda mamlakat iqtisodiyotini raqamlashtirishni tartibga soluvchi normativ-huquqiy 
hujjatlar tashkil etadi. Tadqiqotda qiyosiy va statistik tahlil usullari, shuningdek, umumlashtirish usulidan 
foydalanilib, ular asosida ilmiy xulosalar chiqariladi va amaliy tavsiyalar ishlab chiqiladi.

M A V Z U G A  O I D  A D A B I Y O T  S H A R H I
Raqamli iqtisodiyot transformatsiyasi modeli omillari va harakatlantiruvchi kuchlarini o‘rganish raqamli 

transformatsiyani tushuntirishga qaratilgan umumiy konseptual yondashuvlarni, shuningdek, rivojlanayotgan 
iqtisodiyotlarda, jumladan, O‘zbekistonda ushbu jarayonning o‘ziga xos xususiyatlarini yorituvchi nazariy va 
empirik tadqiqotlarni qamrab oladi. Xorijiy ilmiy adabiyotlarda raqamli transformatsiya, asosan, texnologik, 
tashkiliy va strategik o‘zgarishlarni birlashtiruvchi ko‘p o‘lchovli jarayon sifatida talqin etiladi [6], [7], [8]. Rus 
tilidagi ilmiy manbalarda esa asosiy e’tibor raqamli iqtisodiyotning institutsional va boshqaruv jihatlariga 
qaratiladi [3], [4], [5], [9], [10]. Alohida yo‘nalishni o‘zbek olimlarining tadqiqotlari tashkil etib, ularda milliy 
iqtisodiyotni raqamlashtirishning to‘siqlari, istiqbollari va tarmoq xususiyatlari tahlil qilingan [11], [12], [13], [14] 
(1-jadval).

1	  O‘zbekiston Respublikasi Prezidentining 2020-yil 5-oktabrdagi ““Raqamli Oʻzbekiston — 2030” strategiyasini tasdiqlash va uni samarali amalga 
oshirish chora-tadbirlari toʻgʻrisida”gi PF–6079-son Farmoni: https://lex.uz/docs/-5030957 

2	  O‘zbekiston Respublikasi Prezidentining 2020-yil 28-apreldagi “Raqamli iqtisodiyot va elektron hukumatni keng joriy etish chora-tadbirlari 
toʻgʻrisida”gi PQ–4699-son qarori: https://lex.uz/docs/-4800657 

1-jadval
Raqamli iqtisodiyot transformatsiyasi omillari bo‘yicha ilmiy tadqiqotlarning qiyosiy tavsifi3

Muallif Tadqiqotning asosiy yo’nalishi
Vial G., 2019 [6] Raqamli transformatsiya bo’yicha ilmiy adabiyotlarni tizimlashtirish; 

jarayon uchun sakkiz elementli kontseptual asos taklif qilingan.
Matt C., Hess T., Benlian A., 2015 [7] Kompaniya darajasida keng qamrovli raqamli transformatsiya 

strategiyasini ishlab chiqish zarurligini asoslash
Bukht R., Heeks R., 2017 

[8]
Raqamli iqtisodiyot chegaralarini aniqlash va o’lchash 

metodologiyasini ishlab chiqish
Westerman G., Bonnet D., McAfee A., 2014 

[3]
Raqamli transformatsiyani boshqarishda yetakchi kompaniyalarning 

amaliyotini empirik o’rganish
Lapidus L.V., 2018 [4] Raqamli iqtisodiyot sharoitida elektron biznes va elektron tijoratni 

boshqarish tahlili
Osipov Yu.M. va boshqalar. (tahrirlar), 2021 

yil [5]
Raqamlashtirishni ko’p qirrali ijtimoiy-iqtisodiy hodisa sifatida 

jamoaviy tushunish
Osipov Yu.M., Yudina T.N., Gelisxanov I.Z., 

2019 y. [9]
Axborot-raqamli iqtisodiyot konsepsiyasi, uning parametrlari va 

amalga oshirish mexanizmlarini aniqlash
Rossiya Fanlar akademiyasining Ural filiali 

Iqtisodiyot instituti, 2024 [10]
Mintaqaviy darajada iqtisodiyotning raqamli transformatsiyasi 

omillarini tizimlashtirish va baholash
Saifulina A.F., 2024 [11] O’zbekiston iqtisodiyoti va ishlab chiqarishini modernizatsiya qilish 

tahlili
Abdurahmonov Q.X., Ochilov A.O., 2025 y 

[12]
O’zbekistonda raqamlashtirish ta’sirida mehnat bozorining 

o’zgarishi bo’yicha tadqiqot
Oxunova Sh.N., Toʻychieva Sh.A., 2023 y 

[13]
O’zbekiston iqtisodiyotini raqamlashtirishdagi to’siqlar va 

istiqbollarni aniqlash
Gainutdinova L.A. [14] O’zbekiston kitob bozori misolida raqamli transformatsiyaning 

sanoat tahlili

O‘tkazilgan adabiyotlar sharhi shuni ko‘rsatadiki, to‘plangan nazariy va empirik tadqiqotlarning salmoqli 
hajmiga qaramay, raqamli transformatsiyaning xorijiy konseptual modellari hamda O‘zbekistonda ushbu 
jarayonning o‘ziga xos xususiyatlariga bag‘ishlangan tadqiqotlar o‘rtasida metodologik yondashuvlar bo‘yicha 
muayyan farqlar mavjud. Xorijiy mualliflar, asosan, alohida kompaniyalar va sanoat tarmoqlari darajasida 
qo‘llaniladigan ko‘p omilli analitik tizimlardan foydalanadilar. O‘zbek olimlarining tadqiqotlari esa ko‘proq tavsifiy 
va tahliliy yo‘nalishga ega bo‘lib, mazkur yo‘nalishni xalqaro tashkilotlarning dolzarb miqdoriy ma’lumotlari 
asosida yanada boyitish imkoniyatlari mavjud. Shu jihatdan, raqamli iqtisodiyot transformatsiyasi modelining 
omillari va harakatlantiruvchi kuchlarini tizimlashtirishga qaratilgan ushbu tadqiqot ilmiy va amaliy ahamiyat 
kasb etadi.

T A D Q I Q O T  M E T O D O L O G I YA S I
Tadqiqot umumiy ilmiy va ixtisoslashtirilgan tadqiqot usullarining keng qamrovli kombinatsiyasiga tayanadi. 

Mazkur usullar tahlilning uchta darajasida – global, mamlakatlararo va milliy miqyosda izchil qo‘llaniladi. 
Tadqiqotda alohida raqamli transformatsiya omillarini o‘rganish hamda ularni yagona tizimga integratsiyalash 
uchun tahlil va sintez usullaridan foydalaniladi. Induksiya va deduksiya usullari aniq empirik kuzatuvlardan 
umumiy qonuniyatlarga o‘tish, shuningdek, umumiy nazariy yondashuvlarni alohida mamlakatlar misolida 
tekshirish imkonini beradi. Qiyosiy tahlil usuli raqamli tayyorgarlik ko‘rsatkichlari asosida turli mamlakatlar va 
mamlakatlar guruhlarining pozitsiyalarini taqqoslash uchun qo‘llaniladi. Dinamik qatorlarning statistik tahlili 
yordamida vaqt davomida raqamlashtirishning o‘sish sur’atlari va barqarorligi baholanadi. Ilmiy abstraksiya va 
umumlashtirish usullari esa raqamli iqtisodiyot transformatsiyasi modelidagi omillar tuzilmasi yuzasidan ilmiy 
xulosalar chiqarish hamda amaliy tavsiyalar ishlab chiqishga xizmat qiladi.

T A H L I L  V A  N A T I J A L A R
So‘nggi ikki o‘n yillikdagi global internetga kirish darajasi barqaror o‘sish tendensiyasini namoyon etib, 

3	  Muallif ishlanmasi

o‘sish sur’atlarining bosqichma-bosqich me’yorlashayotganini ko‘rsatadi. Ushbu ko‘rsatkich raqamli iqtisodiyot 
transformatsiyasi jarayonlarining asosiy miqdoriy indikatorlaridan biri hisoblanadi. Xalqaro elektraloqa ittifoqi 
ma’lumotlariga ko‘ra, 2025-yilda sayyoramiz aholisining 74 foizi internetdan foydalanadi. Bu mutlaq hisobda 
6 milliard kishini tashkil etib, o‘tgan yildagi 5,8 milliard ko‘rsatkichidan yuqoridir. Internet foydalanuvchilari 
sonining yillik o‘sish sur’ati ham biroz jadallashib, avvalgi davrdagi 2,9 foizdan 3,3 foizgacha oshgan.

Shu bilan birga, mamlakatlarning daromad darajasi bo‘yicha internetdan foydalanish ko‘rsatkichlari sezilarli 
darajada farqlanadi. Yuqori daromadli mamlakatlarda internetdan foydalanish darajasi 94 foizga yaqinlashgan 
bo‘lsa, past daromadli mamlakatlarda bu ko‘rsatkich 23 foizni tashkil etadi. Bu esa mamlakatlar o‘rtasida 
raqamli rivojlanish imkoniyatlarida sezilarli tafovut saqlanib qolayotganini ko‘rsatadi. MDH, Yevropa va Amerika 
mintaqalarida internet foydalanuvchilari ulushi 88–93 foiz oralig‘ida bo‘lsa, Afrikada ushbu ko‘rsatkich 36 
foizni, eng kam rivojlangan hamda dengizga chiqish imkoniga ega bo‘lmagan rivojlanayotgan mamlakatlarda 
esa mos ravishda 34 foiz va 38 foizni tashkil etadi. Shu bilan birga, mazkur mamlakatlar guruhlarida yillik 
o‘sish sur’atlari global o‘rtacha ko‘rsatkichdan yuqori bo‘lib, mos ravishda 7,4 foiz, 5,5 foiz va dunyo bo‘yicha 
3,3 foizni tashkil etadi. Bu holat mazkur iqtisodiyotlarda raqamlashtirish jarayonlari izchil rivojlanayotganini va 
ularning salohiyati bosqichma-bosqich kengayib borayotganini ko‘rsatadi (1-rasm).

1-rasm. Internet foydalanuvchilari o’sish su’rati [17]4

Internet foydalanuvchilari sonining ortishi bilan bir qatorda, internetga ulanishni ta’minlovchi texnologik 
infratuzilmaning sifat jihatidan takomillashuvi ham kuzatilmoqda. Xususan, ikkinchi va uchinchi avlod mobil 
aloqa tarmoqlaridan to‘rtinchi hamda beshinchi avlod tarmoqlariga bosqichma-bosqich o‘tish jarayoni amalga 
oshirilmoqda. Mazkur omil raqamli iqtisodiyot transformatsiyasining muhim moddiy-texnik asoslaridan biri 
hisoblanadi. 2025-yilga kelib uchinchi va undan yuqori avlod mobil aloqa tarmoqlari dunyo aholisining 96 
foizini qamrab olgani mobil internetdan foydalanish imkoniyatlarini deyarli universal darajaga olib chiqmoqda 
(2-rasm).

4	  Muallif ishlanmasi



M U H A N D I S L I K  VA  I Q T I S O D I Y O T

450

2026-yil, iyul.  № 7-son

2-rasm. Mobil tarmoq turlari bo’yicha aholini qamrab olish, 2015–2025 [17] 5

Xalqaro elektraloqa ittifoqi (XEI) infratuzilma ko‘rsatkichlari raqamli texnologiyalardan foydalanishning 
texnik shart-sharoitlarini aks ettirsa, UNCTADning ilg‘or texnologiyalarga tayyorlik indeksi mamlakatlarning 
nafaqat internetga ulanish, balki raqamli texnologiyalardan iqtisodiy rivojlanish maqsadlarida samarali 
foydalanish salohiyatini belgilovchi kengroq omillar majmuasini baholaydi. Mazkur indeks beshta kichik indeksni, 
ya’ni AKT infratuzilmasi holati, ko‘nikmalar va inson kapitali darajasi, ilmiy-tadqiqot va tajriba-konstruktorlik 
ishlari intensivligi, sanoat salohiyati hamda moliyalashtirish imkoniyatlarini o‘zida birlashtiradi. Indeks 170 ta 
mamlakatni qamrab olgani sababli alohida iqtisodiyotlarning holatini ham global yetakchilar, ham rivojlanish 
darajasi o‘xshash mamlakatlar bilan qiyosiy baholash imkonini beradi. Rivojlangan va rivojlanayotgan 
mamlakatlar bo‘yicha kichik indekslarning o‘rtacha qiymatlarini taqqoslash raqamli transformatsiya 
mexanizmini chuqurroq anglash imkonini beradi hamda mamlakatlar guruhlari o‘rtasidagi tafovut indeksning 
turli komponentlarida turlicha namoyon bo‘lishini ko‘rsatadi.

Oʻzbekistonning mazkur indeksdagi oʻrni milliy iqtisodiyotning raqamli transformatsiyasiga taʼsir etuvchi 
omillarning ichki tuzilishini ochib beradi. 2024-yilda Oʻzbekiston 0,48 ball bilan 170 ta mamlakat orasida 
87-oʻrinni egallab, past va oʻrta daromadli mamlakatlar guruhidan joy oldi. Subindekslar tahlili mamlakatning 
raqamli rivojlanishi barcha yoʻnalishlarda bir xil surʼatda kechmayotganini koʻrsatadi. Xususan, AKT subindeksi 
boʻyicha Oʻzbekiston 83-oʻrinni egallagan boʻlsa, ko‘nikmalar (106-oʻrin), ilmiy-tadqiqot va ishlanmalar (74-
oʻrin), sanoat (95-oʻrin) hamda moliyalashtirish (88-oʻrin) subindekslari boʻyicha natijalar yanada rivojlantirish 
imkoniyatlari mavjudligini ko‘rsatadi. Bu holat “Raqamli Oʻzbekiston – 2030” strategiyasi doirasida 
telekommunikatsiya infratuzilmasiga yoʻnaltirilgan investitsiyalar AKT rivojiga ijobiy taʼsir koʻrsatganini, inson 
kapitali hamda ilmiy-tadqiqot salohiyatini yanada rivojlantirish esa uzoq muddatli tizimli yondashuvni talab 
qilishini tasdiqlaydi.

Qiyosiy tahlil natijalariga ko‘ra, Qozogʻiston 0,58 ball bilan 66-oʻrinni egallab, barcha subindekslar 
boʻyicha Oʻzbekistonga nisbatan yuqoriroq natijalarni qayd etgan. Rossiya (33-oʻrin, 0,75 ball) va ayniqsa 
Xitoy (21-oʻrin, 0,84 ball, ilmiy-tadqiqot va ishlanmalar subindeksi boʻyicha dunyoda 1-oʻrin) bilan taqqoslash 
Oʻzbekiston hamda umuman Markaziy Osiyo mamlakatlari uchun, avvalo, inson kapitali va ilmiy-tadqiqot 
salohiyatini izchil rivojlantirish ustuvor yoʻnalishlardan biri ekanini koʻrsatadi (3-rasm).

5	  Muallif ishlanmasi

3-rasm. Chegara texnologiyalari tayyorligi bo’yicha subindekslar ballari, tanlangan mamlakat guruhlari6

Mamlakatlararo taqqoslashlar raqamli transformatsiyada infratuzilma hamda ilmiy-inson kapitali oʻrtasidagi 
tafovutni namoyon etgan boʻlsa, Oʻzbekiston misolida ushbu jarayonning amaliy natijalari yanada yaqqol 
koʻrinadi. Aloqa va axborot texnologiyalari xizmatlari bozori hajmi 2022-yildagi 22,9 trln soʻmdan 2025-yilda 
75,44 trln soʻmga yetib, uch baravardan ortiq oʻsdi. AKT xizmatlari eksporti esa 2022-yildagi qariyb 100 mln 
AQSH dollaridan 2024-yilda 620 mln AQSH dollarigacha oshdi hamda 2025-yilda 1 mlrd AQSH dollariga 
yaqinlashishi kutilmoqda. Bu infratuzilma va bozor segmentlari inson kapitali hamda ilmiy-tadqiqot salohiyatiga 
nisbatan jadalroq rivojlanayotganini koʻrsatadi.

Mazkur tendensiya Jahon bankining GovTech Maturity Index (GTMI) natijalari bilan ham tasdiqlanadi. 
Oʻzbekiston 2020-yildagi 80-oʻrindan 2022-yilda 43-oʻringa, 2025-yilda esa 9-oʻringa koʻtarilib, raqamli 
davlat boshqaruvi boʻyicha eng yuqori yetuklik darajasiga ega mamlakatlar qatoridan joy oldi hamda Markaziy 
Osiyoda 1-oʻrinni egalladi. Bu natijalar “Raqamli Oʻzbekiston – 2030” strategiyasi va elektron hukumatni 
rivojlantirish boʻyicha amalga oshirilgan islohotlarning samaradorligini tasdiqlaydi. Biroq ushbu natijalarni 
UNCTADning Texnologiyalarga tayyorlik indeksi bilan taqqoslaganda muayyan tafovut kuzatiladi. Xususan, 
GovTech indeksida Oʻzbekiston 9-oʻrinni egallagan boʻlsa, Texnologiyalarga tayyorlik indeksi boʻyicha 
87-oʻrinda qayd etilgan. Bu holat davlat boshqaruvi va raqamli infratuzilmada erishilgan natijalarni inson 
kapitali hamda ilmiy-tadqiqot salohiyatini yanada rivojlantirish bilan uygʻunlashtirish zarurligini koʻrsatadi. Shu 
bois raqamli transformatsiya siyosatida infratuzilmani rivojlantirish bilan bir qatorda inson kapitali va ilmiy-
tadqiqot faoliyatiga investitsiyalarni kengaytirish ustuvor yoʻnalishlardan biri boʻlib qolmoqda (2-jadval).

2-jadval
O’zbekiston AKT sohasining rivojlanish dinamikasi, 2022–2025 [ 15]–[20] 7

Ko’rsatkich 2022-yil 2023-yil 2024-yil 2025-yil
Aloqa va axborot xizmatlari bozori 

hajmi, trillion so’m
22.9 (125.5% 

o’sish)
39.06 56.17 

(43.8% 
o’sish)

75.44 (dastlabki hisob-
kitoblarga ko’ra 29.7% 

ga o’sdi)
AKT xizmatlari eksporti, million dollar 100 344 (22 baravar 

ko’payish)
620 (40% 

o’sish)
1000

6	  Muallif ishlanmasi

Oʻzbekistonning Jahon bankining 
GovTech yetuklik indeksida (GTMI) 

tutgan oʻrni

43-o’rin 
(indeks 
0.813)*

— — 9-o’rin (indeks 0.958), 
“A” guruhi, Markaziy 

Osiyoda 1-o’rin

Tahlilning uch darajasi, yaʼni infratuzilma omillarining global dinamikasi, raqamli transformatsiyaga 
tayyorlikning mamlakatlararo taqqoslanishi hamda Oʻzbekistonning milliy rivojlanish dinamikasi 
umumlashtirilganda, past va oʻrta daromadli mamlakatlar uchun raqamli iqtisodiyot transformatsiyasi omillarining 
shartli ierarxiyasini shakllantirish mumkin. Unga koʻra, asosiy infratuzilma, yaʼni internet va mobil tarmoqlarga 
kirish imkoniyatlari eng tez rivojlanadigan hamda eng keng qamrovli omil hisoblanadi. Institutsional va bozor 
mexanizmlari, jumladan, davlat tomonidan tartibga solish, strategik rejalashtirish hamda eksportga yoʻnaltirilgan 
AKT sanoatini rivojlantirish maqsadli davlat siyosatiga nisbatan tezkor javob qaytaradi. Inson kapitali, raqamli 
koʻnikmalar va ilmiy-tadqiqot salohiyati esa nisbatan uzoq muddat davomida shakllanadigan omillar boʻlib, 
raqamli transformatsiyaning barqaror va uzoq muddatli rivojlanishini taʼminlashda muhim ahamiyat kasb etadi 
(3-jadval).

3-jadval 
Mamlakatlarning ilg‘or texnologiyalarga tayyorlik indeksi [ 16]–[20] 8

Mamlakat Umumiy ball Joy 
(2024)

AKT Ko’nikmalar Ilmiy-tadqiqot va 
ishlanmalar

Sanoat Moliya

AQSh 1.00 1 4 17 2 17 2
Xitoy 0.84 21 101 64 1 6 3

Rossiya 0,75 33 41 29 17 72 63
Qozog’iston 0,58 66 91 44 72 53 117
O’zbekiston 0.48 87 83 106 74 95 88

Ushbu jadval mamlakatlar kesimida aniqlangan tendensiyalarni yaqqol aks ettiradi. Oʻzbekiston hamda 
reyting yetakchilari — AQSH va Xitoy o‘rtasidagi tafovut ko‘plab subindekslar bo‘yicha o‘nlab, ayrim hollarda 
esa yuzlab pog‘onalarni tashkil etadi. Xususan, ko‘nikmalar (106-o‘rin) hamda ilmiy-tadqiqot va ishlanmalar 
(74-o‘rin) subindekslari bo‘yicha rivojlanish salohiyatini yanada oshirish imkoniyatlari mavjud bo‘lsa, AKT 
infratuzilmasi bo‘yicha mamlakatning mavqei reytingning o‘rta qismiga yaqinlashgan. Qozog‘iston bilan qiyosiy 
tahlil uning barcha beshta subindeks bo‘yicha O‘zbekistonga nisbatan yuqoriroq natijalarni qayd etganini 
hamda Markaziy Osiyo mintaqasining o‘zida ham raqamli transformatsiya darajasi turlicha shakllanayotganini 
ko‘rsatadi. Rossiya va, ayniqsa, Xitoy tajribasi yuqori natijalarga, avvalo, ilmiy-tadqiqot hamda innovatsion 
salohiyatni izchil rivojlantirish orqali erishilishini tasdiqlaydi. Demak, O‘zbekiston uchun mavjud AKT 
infratuzilmasini yanada takomillashtirish bilan bir qatorda inson kapitali va ilmiy-tadqiqot salohiyatini izchil 
rivojlantirish muhim yo‘nalish hisoblanadi. Aynan ushbu omillarni uyg‘un rivojlantirish davlatning raqamli 
transformatsiya siyosatini yanada takomillashtirishda ustuvor ahamiyat kasb etadi (4-jadval).

4-jadval 
Mamlakatlarning daromad darajasi bo‘yicha guruhlari kesimida raqamli rivojlanish ko‘rsatkichlari [ 15]–[20] 9

Ko’rsatkich Dunyo Yuqori daromadli 
mamlakatlar

Kam daromadli 
mamlakatlar

MDH mintaqasi

Internetdan foydalanuvchi 
aholining ulushi, %

74 94 23 88–93

Har 100 aholiga to’g’ri keladigan 
mobil va uyali aloqa obunalari

112 142 70 159 (mintaqalar 
orasida maksimal)

5G tarmoq qamrovi, aholining foizi 55 84 4 8
Mobil keng polosali paket narxi (5 
GB) aholi jon boshiga YaIMning 

foizi sifatida, 2025

1.4 0,5 12.3 1.1

O‘tkazilgan tahlilning uch darajasi, ya’ni infratuzilma omillarining global dinamikasi, raqamli 
transformatsiyaga tayyorlikning mamlakatlararo taqqoslanishi hamda O‘zbekistonning milliy rivojlanish 
dinamikasi umumlashtirilganda, past va o‘rta daromadli mamlakatlar uchun raqamli iqtisodiyot transformatsiyasi 

8	  Muallif ishlanmasi

omillarining shartli ierarxiyasini shakllantirish mumkin. Unga ko‘ra, asosiy kommunikatsiya infratuzilmasi hamda 
internetga kirish imkoniyatlari eng tez rivojlanadigan va eng keng qamrovli omillar hisoblanadi. Institutsional 
hamda bozor mexanizmlari, ya’ni davlat tomonidan tartibga solish, strategik rejalashtirish va AKT sanoatini 
eksportga yo‘naltirilgan holda rivojlantirish maqsadli davlat siyosatiga nisbatan tezkor javob beradi. Buni 
O‘zbekistonning AKT xizmatlari bozori hajmining o‘sishi hamda mamlakatning raqamli yetuklik reytingidagi 
sezilarli yuksalishi ham tasdiqlaydi. Shu bilan birga, inson kapitali, raqamli ko‘nikmalar va ilmiy-tadqiqot 
salohiyati nisbatan uzoq muddat davomida shakllanadigan omillar bo‘lib, raqamli transformatsiyaning barqaror 
va uzoq muddatli rivojlanishini ta’minlashda muhim yo‘nalishlardan biri sifatida saqlanib qolmoqda.

X U L O S A  V A  T A K L I F L A R
Raqamli iqtisodiyot transformatsiyasi omillarining tahlili raqamli transformatsiya yagona va bir xil sur’atlarda 

kechadigan jarayon emas, balki milliy iqtisodiyotning turli sohalarida turlicha sur’atlarda rivojlanadigan 
o‘zgarishlar majmui ekanligini ko‘rsatadi. Global tahlil natijalari asosiy kommunikatsiya infratuzilmasi va 
internetga kirish imkoniyatlari eng tez rivojlanayotgan komponentlar ekanini, texnologik jihatdan murakkab 
yo‘nalishlar esa mamlakatlar o‘rtasidagi rivojlanish tafovutlarini aks ettirishini ko‘rsatdi. UNCTADning 
Texnologiyalarga tayyorlik indeksi tahlili rivojlangan va rivojlanayotgan mamlakatlar, jumladan, O‘zbekiston 
o‘rtasidagi asosiy tafovut infratuzilmada emas, balki inson kapitali hamda ilmiy-tadqiqot salohiyatida ekanini 
tasdiqladi. Milliy darajadagi tahlil esa AKT bozori, raqamli xizmatlar eksporti va davlat boshqaruvining raqamli 
yetukligi jadal rivojlanayotganiga qaramay, O‘zbekistonning ilg‘or texnologiyalarga tayyorlik ko‘rsatkichlarini 
yanada rivojlantirish imkoniyatlari mavjudligini ko‘rsatdi. Demak, mamlakatda raqamli transformatsiyaning 
infratuzilma va institutsional omillari ilmiy, texnologik hamda inson kapitalining rivojlanishiga nisbatan tezroq 
sur’atlarda shakllanmoqda.

Aniqlangan yo‘nalishlarni yanada rivojlantirish bir-biri bilan uzviy bog‘liq bo‘lgan bir necha yo‘nalishlarda 
amalga oshirilishi maqsadga muvofiq. Birinchidan, barcha ta’lim bosqichlarida raqamli kompetensiyalarni 
rivojlantirish, sun’iy intellekt, ma’lumotlar tahlili va dasturiy ta’minot yo‘nalishlari bo‘yicha mutaxassislar 
tayyorlashni kengaytirish hamda xodimlarning uzluksiz malaka oshirish tizimini takomillashtirish zarur. Bunda 
IT mutaxassislarini qo‘llab-quvvatlash dasturlari samaradorligi nafaqat tayyorlangan kadrlar soni, balki ularning 
yuqori texnologiyali va eksportga yo‘naltirilgan tarmoqlarga muvaffaqiyatli integratsiyalashuvi orqali ham 
baholanishi lozim.

Ikkinchidan, universitetlar, ilmiy tashkilotlar va IT biznesi o‘rtasidagi hamkorlikni kuchaytirish, patent 
faolligini rag‘batlantirish hamda dasturiy mahsulotlar va autsorsing xizmatlari kabi ustuvor yo‘nalishlarda amaliy 
tadqiqotlarni qo‘llab-quvvatlash orqali ilmiy salohiyatni yanada mustahkamlash zarur.

Uchinchidan, raqamli texnologiyalarni AKT sektoridan tashqari sanoat, qishloq xo‘jaligi, transport va logistika 
kabi tarmoqlarda keng joriy etish, shuningdek, kichik va o‘rta korxonalar uchun texnologik modernizatsiyani 
moliyalashtirish imkoniyatlarini kengaytirish muhim ahamiyat kasb etadi.

To‘rtinchidan, venchur moliyalashtirish, startap ekotizimi va imtiyozli kreditlash mexanizmlarini rivojlantirish 
orqali innovatsion loyihalar uchun moliyaviy resurslardan foydalanish imkoniyatlarini yanada kengaytirish zarur.

Shu bilan birga, mazkur yo‘nalishlarning barchasi yagona institutsional muvofiqlashtirishni talab qiladi. 
O‘zbekiston tajribasi markazlashtirilgan strategik rejalashtirish va izchil normativ-huquqiy siyosat raqamli 
transformatsiyaning muhim omillaridan biri ekanini ko‘rsatmoqda. Shu bois davlatning asosiy vazifasi mavjud 
infratuzilma va institutsional salohiyatni fan, ta’lim, sanoat hamda moliya sohalari bilan uyg‘unlashtirish orqali 
milliy iqtisodiyotning ilmiy, texnologik va inson kapitalini barqaror rivojlantirishdan iborat.

